Nafarroako Parlamentuko Mahaiak, 2010eko apirilaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, zailtasun handiko lanpostuen katalogoa egiteari buruz onetsitako erabakia betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko apirilaren 19an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabal andreak, Legebiltzarreko Erregelamenduan xedatuarekin bat, honako galdera hau aurkeztu du, Nafarroako Gobernuko Erakundeekiko Harremanetarako kontseilari Catalán jaunak idatziz erantzun dezan:

Nafarroako Parlamentuko Osoko Bilkurak erabaki bat onetsi zuen 2009ko ekainaren 25ean, Nafarroako Parlamentuko Aldizkari Ofizialean urte bereko uztailaren 3an argitaratua. Jarraian agertzen dugu haren testua, eta jakin nahi dugu zer urrats egin dituen Nafarroako Gobernuak erabaki hori betetzeko.

"1. Nafarroako Parlamentuak Nafarroako Gobernua premiatzen du irizpideak presta ditzan zailtasun handiko lanpostuen katalogoa egite aldera.

2. Nafarroako Parlamentuak Nafarroako Gobernua premiatzen du betetzeko zailak izateagatik zailtasun handikoak diren lanpostuen sailkapen bat egin dezan. Sailkapen horrekin batera pizgarri ez-ekonomikoak ezarriko dira, bai funtzionarioentzat bai behin-behineko irakasleentzat."

Iruñean, 2010eko apirilaren 13an

Foru parlamentaria: Nekane Pérez Irazabal

